
ՈՐՈՇՈՒՄ 

10 մայիսի 2016 թվականի թիվ 42 քաղ. Մոսկվա

 

Եվրասիական տնտեսական միության ներքին շուկայի գործունեության 

շրջանակներում վերականգնված թղթի եւ ստվարաթղթի, տպագրական 

խոտանի եւ թափոնների փոխադարձ առեւտրի ոլորտում 

Ղազախստանի Հանրապետության կողմից 

պարտավորությունները կատարելու մասին 

 

«Եվրասիական տնտեսական հանձնաժողովի մասին» հիմնադրույթի 43-րդ 

կետի 4-րդ ենթակետին («Եվրասիական տնտեսական միության մասին» 

2014 թվականի մայիսի 29-ի պայմանագրի թիվ 1 հավելված) համապատասխան, 

ելնելով այն ապրանքների միասնական ցանկի դրույթներով սահմանված 

արգելքները կամ սահմանափակումները Եվրասիական տնտեսական միության 

անդամ պետությունների փոխադարձ առեւտրի վրա տարածելու 

անթույլատրելիությունից, որոնց նկատմամբ Եվրասիական տնտեսական 

համայնքի շրջանակներում Մաքսային միության անդամ պետությունների կողմից 

երրորդ երկրների հետ առեւտրում ներմուծման կամ արտահանման արգելքներ 

կամ սահմանափակումներ են կիրառվում, եւ Եվրասիական տնտեսական 

հանձնաժողովի կոլեգիայի 2012 թվականի օգոստոսի 16-ի թիվ 134 որոշմամբ 

հաստատված սահմանափակումների կիրառման մասին Հիմնադրույթներից, 

Եվրասիական տնտեսական հանձնաժողովի կոլեգիան որոշեց.  

1. Ծանուցել Ղազախստանի Հանրապետությանը «Եվրասիական 

տնտեսական Միության մասին» պայմանագրի 28-րդ հոդվածի 3-րդ կետը 

կատարելու եւ այն Ղազախստանի Հանրապետության կառավարության 

2004 թվականի օգոստոսի 27-ի թիվ 908 որոշմանը համապատասխանեցնելու 

անհրաժեշտության մասին՝ Եվրասիական տնտեսական միության ներքին շուկայի 

գործունեության շրջանակներում Եվրասիական տնտեսական միության անդամ 

պետությունների կողմից Ղազախստանի Հանրապետության՝ Ղազախստանի 

Հանրապետությունից ծագող վերականգնված թղթի եւ ստվարաթղթի, 

տպագրական խոտանի եւ թափոնների (ԵԱՏՄ ԱՏԳ ԱԱ 4707 ծածկագիր) ազատ 

տեղաշարժն ապահովելու պարտավորությունների միատեսակ ընկալումն 

ապահովելու նպատակով:  

2. Առաջարկել Ղազախստանի Հանրապետության կառավարությանը՝ 

սույն Որոշումն ուժի մեջ մտնելու օրվանից 10 օրացուցային օրվա ընթացքում 

Եվրասիական տնտեսական հանձնաժողովին տեղեկացնել ձեռնարկված 

միջոցների մասին: 

3. Առաջարկել Ղազախստանի Հանրապետության կառավարությանը եւ 

Ղրղզստանի Հանրապետության կառավարությանը՝ շարունակել վերականգնված 

թղթի եւ ստվարաթղթի, տպագրական խոտանի եւ թափոնների (ԵԱՏՄ ԱՏԳ ԱԱ 

4707 ծածկագիր)՝ դեպի երրորդ երկրներ արտահանման հետ կապված հարցերով 

խորհրդակցությունները:  

4. Սույն Որոշումն ուժի մեջ է մտնում դրա պաշտոնական հրապարակման 

օրվանից 30 օրացուցային օրը լրանալուց հետո: 

Եվրասիական տնտեսական 

հանձնաժողովի կոլեգիայի նախագահ՝ 
 

Տ. Սարգսյան

 


